Sluzbeni glasnik Bosne i Hercegovine broj 49/09

Na osnovu ovlastenja Predstavnickog doma, broj: 01-50-1-15-40/08 od 8. decembra 2008. godine i
ovlastenja datog na 23. sjednici Doma naroda Parlamentarne skupstine Bosne i Hercegovine od 4. decembra
2008. godine; clana 41. stav 1) tacka (i) Poslovnika Predstavnickog doma i ¢lana 26. stav 1) tacka (i)
Poslovnika Doma naroda Parlamentarne skupstine Bosne i Hercegovine, ustavnopravne komisije oba doma
Parlamentarne skupstine Bosne i Hercegovine, na drugoj sjednici, odrzanoj 18. maja 2009., utvrdile su
precisceni tekst Zakona o Tuzilastvu Bosne i Hercegovine ("Sluzbeni glasnik BiH", br. 24/02, 3/03, 37/03,
42/03, 9/04, 35/04 i 61/04) u kojem su naznaceni dani stupanja na snagu navedenog zakona i njegovih
izmjena i dopuna

ZAKON
O TUZILASTVU BOSNE I HERCEGOVINE
PRECISCENI TEKST

OPCE ODREDBE

Clan 1.
(Osnivanje)

(1) Da bi se osiguralo efikasno ostvarivanje nadleznosti drzave Bosne i Hercegovine i postovanje ljudskih

prava i zakonitosti na njenoj teritoriji, ovim zakonom osniva se Tuzilastvo Bosne i Hercegovine (u daljnjem
tekstu: Tuzilastvo).

(2) Sjediste Tuzilastva je u Sarajevu.

Clan 2.
(Nezavisnost)

Tuzilastvo djeluje samostalno kao poseban organ Bosne i Hercegovine.

Clan 3.
(Organizacija Tuzilastva)

(1) Poslovi Tuzilastva vrse se u skladu sa Ustavom i zakonima Bosne i Hercegovine a obavljaju ih glavni
tuzilac Bosne 1 Hercegovine (u daljnjem tekstu: glavni tuzilac), Cetiri zamjenika glavnog tuzioca Bosne i
Hercegovine (u daljnjem tekstu: zamjenici glavnog tuzioca) i odredeni broj tuzilaca Bosne i Hercegovine (u
daljnjem tekstu: tuzioci).

(2) Glavnog tuzioca i zamjenike glavnog tuzioca bira i imenuje Visoko sudsko i tuzilacko vije¢e Bosne i
Hercegovine iz reda tuzilaca u Tuzilastvu.

(3) U okviru Tuzilastva osniva se Posebni odjel za ratne zloCine, kao i Posebni odjel za organizirani
kriminal, privredni kriminal i korupciju (u daljnjem tekstu: posebni odjeli), kako je utvrdeno zakonom.

Clan 4.
(Jezik)

U Tuzilastvu su u ravnopravnoj upotrebi bosanski, hrvatski i srpski jezik te latini¢no i ¢irilicno pismo.



Clan 5.
(Glavni tuzilac, zamjenici glavnog tuZioca i tuZioci)

(1) Glavni tuzilac predstavlja Tuzilastvo i rukovodi njegovim radom.

(2) Kada je glavni tuzilac odsutan ili sprijeCen da obavlja svoje poslove, zamjenjuje ga zamjenik glavnog
tuzioca kojeg odredi Visoko sudsko i tuzilacko vijece Bosne i Hercegovine.

(3) Zamjenici glavnog tuzioca i tuzioci mogu vrSiti svaku radnju u postupku pokrenutom pred Sudom
Bosne i Hercegovine za koju je, po zakonu Bosne i Hercegovine, ovlasten glavni tuzilac.

Clan 6.
(Sastav posebnih odjela)

(1) Posebne odjele ¢ine rukovodilac odjela i tuzioci.

(2) Zamjenici glavnog tuzioca obavljaju duznost rukovodilaca posebnih odjela (u daljnjem tekstu:
rukovodioci posebnih odjela). Rukovodioci posebnih odjela imaju zamjenike, koji se biraju medu tuziocima
posebnih odjela.

Clan 7.
(Kolegij tuzilaca)

Kolegij tuzilaca ¢ine: glavni tuzilac, zamjenici glavnog tuzioca i tuzioci.

Clan 8.
(Trajanje funkcije)

(1) Glavnom tuziocu i zamjenicima glavnog tuzioca mandat traje Sest godina uz moguénost ponovnog
imenovanja; medutim, mandat moze prestati zbog podnesene ostavke, navrSene starosne dobi propisane za
obavezan odlazak u penziju ili smjenjivanja s funkcije iz opravdanih razloga.

(2) Po isticanju mandata glavnog tuzioca i njegovih zamjenika, izuzev ako nisu ponovo imenovani na tu
duznost, ili po podnoSenju ostavke glavnog tuzioca ili zamjenika glavnog tuzioca, oni nastavljaju da
obavljaju svoje duznosti kao tuzioci.

(3) Tuzioci se imenuju za obavljanje duznosti bez ogranicenja trajanja mandata; medutim, mandat moze
prestati zbog podnesene ostavke, navrSene starosne dobi propisane za obavezan odlazak u penziju ili
smjenjivanja s duznosti iz opravdanih razloga.

Clan 9.
(Budzet Tuzilastva)

(1) Tuzilastvo ima svoj budzet koji je sastavni dio budzeta Bosne i Hercegovine. Prije pocetka budzetske
godine glavni tuzilac podnosi prijedlog budzeta Visokom sudskom i tuzilackom vijecu Bosne 1 Hercegovine.
Glavni tuzilac ima pravo prisustvovati i zastupati prijedlog Visokog sudskog i tuzilackog vijeca Bosne i
Hercegovine na sjednicama Parlamentarne skupsStine Bosne i Hercegovine i odgovaraju¢ih komisija
Parlamentarne skupstine Bosne i Hercegovine kad god se vodi rasprava i odlucuje o pitanjima budzeta koja
se odnose na Tuzilastvo.

(2) Glavni tuzilac je, u saradnji sa sekretarom, nadlezan za pripremu i izvrSenje budZeta.

(3) U sastavu budzeta nalaze se posebne stavke kojima se utvrduju budzetske potrebe za rad posebnih
odjela. Rukovodilac Posebnog odjela planira i realizira stavku budzeta Posebnog odjela.



(4) Na kraju svake budzetske godine glavni tuzilac obavjeStava Parlamentarnu skupstinu Bosne i
Hercegovine o izvrSenju budzeta Tuzilastva.

Clan 10.
(Izvjestavanje drzavnih organa)

Tuzilastvo ima pravo i duznost da, u okviru ostvarivanja svojih funkcija, na vlastitu inicijativu ili na zahtjev,
izvjeStava PredsjedniStvo Bosne i Hercegovine, Parlamentarnu skups$tinu Bosne i Hercegovine i Vijece
ministara Bosne i Hercegovine o svom radu i o primjeni zakona Bosne i Hercegovine.

Clan 11.
(Obavjestavanje javnosti)

(1) Tuzilastvo putem sredstava informiranja i na drugi nacin obavjestava javnost o pojavama i problemima
od opceg znacaja koje je zapazilo u svom radu.

(2) U granicama i u skladu s interesima postupka, Tuzilastvo moze obavjesStavati javnost i zainteresirana
lica 1 o pojedinim predmetima u kojima postupa.

NADLEZNOST

Clan 12.
(Krivi¢na nadleznost)

(1) Tuzilastvo je organ nadlezan za provodenje istrage za krivicna djela za koja je nadlezan Sud Bosne i
Hercegovine, te za gonjenje pocinilaca pred Sudom Bosne i Hercegovine, u skladu sa Zakonom o krivicnom
postupku Bosne i Hercegovine i drugim primjenjivim zakonima.

(2) Tuzilastvo je organ nadlezan za primanje zahtjeva za medunarodnu pravnu pomo¢ u krivicnim
stvarima, u skladu sa zakonima, multilateralnim i bilateralnim sporazumima i konvencijama, ukljucujuci i
zahtjeve za izruCenje ili predaju traZenih lica od strane sudova ili organa na teritoriji Bosne i Hercegovine i
drugih drzava, odnosno medunarodnih sudova ili tribunala. U slucaju da je za provodenje zahtjeva potrebna
sudska odluka, Tuzilastvo je ovlasteno da podnese zahtjev za donoSenje takve odluke.

(3) Posebni odjeli, izmedu ostalog, preduzimaju zakonom odredene mjere za ispitivanje i gonjenje
pocinilaca krivicnih djela ratnih zloCina, organiziranog kriminala, privrednog kriminala i korupcije
predvidenih zakonom, kada je u navedenim zakonima za ta djela predvidena nadleznost Suda Bosne i
Hercegovine.

DODATNI POSLOVI

Clan 13.
(Godisnje izvjeStavanje i statistika)

(1) Na kraju svake budzetske godine glavni tuzilac sastavlja statisticki pregled svojih aktivnosti koje se
odnose na:

a) nerijeSene i rijeSene predmete (opis krivicnog djela, datum izvrSenja djela, ime, prezime i datum rodenja
navodnog izvrSioca, datum evidentiranja),

b) broj predmeta koji pristizu u tekucoj godini (vidi tacku a),

¢) datum i vrstu konacne ili privremene odluke u nerijeSenim predmetima u Tuzilastvu,



d) datum i vrstu konacne ili privremene odluke u predmetima pod optuznicom na Sudu Bosne i
Hercegovine, odnosno nakon izricanja sudske presude.

(2) Na kraju svake budzetske godine, na osnovu statistickog pregleda, glavni tuzilac izvjestava
Parlamentarnu skupstinu Bosne i Hercegovine. Glavni tuzilac obrazlaze stanje kriminaliteta u Bosni i
Hercegovini i ukazuje na tendencije u njegovom kretanju. U zaklju¢nom dijelu ove informacije glavni tuzilac
moze iznijeti prijedloge zakonskih reformi. Ovi zakljucci objavljuju se putem medija i ostalih odgovarajuéih
sredstava informiranja.

(3) Tuzilac Federacije Bosne i Hercegovine, tuzilac Republike Srpske i tuzilac Bréko Distrikta Bosne i
Hercegovine daju glavnom tuziocu neophodne podatke u svrhe navedene u stavu (2) ovog Clana.

(4) Rukovodilac svakog od posebnih odjela izvjestava o svojim aktivnostima utvrdenim u ¢lanu 12. ovog
zakona. Njegovi izvjestaji ukljuCuju se u izvjestaje utvrdene u stavu (2) ovog ¢lana.

UNUTRASNJA ORGANIZACIJA

Clan 14.
(Pravilnik)

(1) Pravilnikom Tuzilastva se, izmedu ostalog, regulira organizacija Tuzilastva, broj administrativno-
tehnickog osoblja i uslovi obavljanja tih poslova.

(2) Pravilnik Tuzilastva donosi glavni tuzilac uz odobrenje Kolegija tuzilaca i Visokog sudskog i
tuzilackog vije¢a Bosne i Hercegovine.

(3) Unutrasnju organizaciju posebnih odjela ureduje rukovodilac svakog od posebnih odjela, internim
pravilnikom.

Clan 15.
(Uprava Tuzilastva)

(1) Upravom Tuzilastva rukovodi glavni tuzilac. Glavni tuzilac donosi opca uputstva za rad tuzilackih i
administrativnih odjela Tuzilastva u skladu s Pravilnikom.

(2) Pocetkom svake godine glavni tuzilac sastavlja op¢i plan o raspodjeli predmeta i upravnim stvarima. Po
pitanju raspodjele predmeta, planom se obavezno utvrduju objektivni kriteriji prema kojima se provodi
raspodjela. Tokom godine u plan se mogu unijeti izmjene i dopune ako to zahtijeva promjena broja predmeta
koji pristizu, odnosno srodnih upravnih stvari, ili zbog pojave ostalih nepredvidenih okolnosti.

(3) Posebni odjeli imaju svoju upravu. Stavovi (1) i (2) ovog ¢lana primjenjuju se na odgovarajué¢i nacin na
upravu posebnih odjela.

Clan 16.
(Sekretar Tuzilastva)

(1) Tuzilastvo ima sekretara, te ostalo osoblje odgovorno za stru¢ne, administrativne i tehni¢ke poslove.

(2) Sekretar Tuzilastva pomaze glavnom tuzZiocu u obavljanju administrativnih poslova i pri izradi
administrativnog dijela plana iz ¢lana 15. stav (2).

(3) Lice koje je diplomirani pravnik i ima najmanje pet godina relevantnog radnog iskustva na pravnim
poslovima obavlja duZnosti sekretara. Osnovna placa i naknade sekretara su u visini 80% osnovne place i
naknada koje primaju tuzioci Tuzilastva.



(4) Sekretar Tuzilastva pomaze glavnom tuziocu kod pripreme i izvrSenja budzeta Tuzilastva.

Clan 17.
(Registar)

(1) Upravni odjel Tuzilastva vodi evidenciju predmeta. Pri podnoSenju predmeta TuzilaStvu, predmet se
upisuje u registar u kojem su, izmedu ostalog, utvrdeni sljedeci podaci:

ime, prezime lica protiv kojeg je podnesena optuzba,
drzavljanstvo optuzenog lica,

adresa optuzenog lica,

datum izvrsenja krivicnog djela,

pravna kvalifikacija krivi¢nog djela,

odnosne odredbe Krivicnog zakona,

evidencijski broj Tuzilastva,

evidencijski broj organa za provodenje krivicnog zakona,
datum evidentiranja u Tuzilastvu.

(2) Glavni tuzilac utvrduje administrativne pojedinosti u Pravilniku koji se izraduje u saradnji sa
sekretarom, u mjeri u kojoj one nisu obradene u opéim uputstvima i planu raspodjele.

PRIJELAZNA ODREDBA

Clan 18.
(Prijelazna odredba)

Nakon formiranja Tuzilastva, svi sudovi i tuzilastva u Federaciji Bosne i Hercegovine, Republici Srpskoj i
Brcko Distriktu Bosne 1 Hercegovine kod kojih je u toku rjeSsavanje krivicnih predmeta koji spadaju u
nadleznost Suda Bosne i Hercegovine, na osnovu izmijenjenog i dopunjenog ¢lana 13. Zakona o Sudu Bosne
i Hercegovine, u kojima optuznica nije potvrdena ili nije postala pravosnazna, obavezni su o tim predmetima
obavijestiti Tuzilastvo.

Clan 19.
(Medunarodni tuZioci)

(1) U prijelaznom periodu vise medunarodnih tuzilaca moze biti imenovano u Posebni odjel za ratne
zlo¢ine i Posebni odjel za organizirani kriminal, privredni kriminal i korupciju. Medunarodni tuzilac moze
biti imenovan i u Posebni odjel za ratne zlocine i u Posebni odjel za organizirani kriminal, privredni kriminal
i korupciju. Medunarodni tuzioci ne mogu biti drzavljani Bosne i Hercegovine niti bilo koje od susjednih
drzava. Ovaj prijelazni period ne moze trajati duze od pet godina.

(2) Medunarodni zamjenici glavnog tuzioca obavljaju duznost rukovodilaca posebnih odjela.

(3) Medunarodni tuzioci nece biti krivicno gonjeni, hapSeni ili pritvarani, niti ¢e odgovarati u gradanskom
postupku za misljenja koja daju ili odluke koje donose u okviru svojih sluzbenih duznosti.

(4) Izuzetno od relevantnih odredbi Zakona o krivicnom postupku BiH, medunarodni tuzioci ovlasteni su
da koriste engleski jezik u svim postupcima pred Sudom Bosne i Hercegovine ili u okviru njihovog
djelokruga poslova. Prijevod/tumacenje na jedan od sluzbenih jezika Bosne i Hercegovine osigurava sudski
tumac, a po izboru stranke koja odreduje na koji od sluzbenih jezika Bosne i Hercegovine ¢e se izvrsSiti
prijevod ili tumacenje s engleskog jezika.

Clan 20.
(Medunarodni registrar)



U toku prijelaznog perioda medunarodni registrar imenuje se kao glavni registrar Ureda registrara za
posebne odjele, odgovoran za pruzanje usluga podrske posebnim odjelima.

ZAVRSNE ODREDBE

Clan 21.
(Propisi o radnim odnosima)

Propisi Bosne i Hercegovine o radnim odnosima zaposlenih u institucijama Bosne i Hercegovine shodno se
primjenjuju i na zaposlene u Tuzilastvu, ako ovim zakonom nije drugacije odredeno.

Clan 22.
(Odgovornost)

(1) Za sve stete koje nastanu kao posljedica radnji koje sluzbenici Tuzilastva preduzimaju pri obavljanju
svojih poslova odgovorna je Bosna i Hercegovina.

(2) Bosna i Hercegovina zadrzava pravo na odstetu od strane sluzbenika ako se procijeni da je sluzbenik
namjerno preduzeo radnje s ciljem da izazove Stetu ili povredu, odnosno Steta ili povreda jeste posljedica
nesavjesnog obavljanja poslova sluzbenika.

(3) Do donosenja posebnog zakona o obavezama Bosne i Hercegovine pojedinosti vezane za odstetni
postupak i uslove ureduju se pravilnikom.

(4) Propisi Bosne i Hercegovine o upravi, koji se odnose na rukovodenje i odgovornosti nosilaca funkcija,
shodno se primjenjuju i na glavnog tuzioca, ako ovim zakonom nije drugacije odredeno.

Clan 23.
(Osnivanje Tuzilastva)

Tuzilastvo se osniva na dan koji ustanovi Visoko sudsko i tuzilacko vije¢e Bosne i Hercegovine. Visoko
sudsko i tuzilacko vije¢e Bosne i Hercegovine javno objavljuje datum osnivanja.

Clan 24.
(Objavljivanje Zakona)

Precis¢eni tekst zakona bit ¢e objavljen u "Sluzbenom glasniku BiH", "Sluzbenim novinama Federacije
BiH", "Sluzbenom glasniku Republike Srpske" i "Sluzbenom glasniku Bréko Distrikta BiH".

Broj 01,02-02-5-52/09
18. maja 2009. godine

